
Zailla egitten da, jaixak hasteko hillabete falta
danian, testu hau idaztia, baiña saiatuko gera. Ba-
tzuk oporretatik bueltan, beste batzuk hartu berri,
asko eta asko EREari besarkatuta, edo espaiñiar
Erreinuko enpresa haundixeneko plantillan sartuta
(INEMen). Eta iraillian gauzak ez debe hobera egitte-
ko itxurarik, baiña jaxietaz ari giñan.

Iritsi dirala eta, aurten ere zortzi egun dittugu au-
rretik. Egixa esan, egun askotxo ete diran pentsa-
tzen dot, eta ez da edadian kontua, azken baten
egun asko bai, baiña zetako? Oso gutxi dira (gera),
egun denak aprobetxatu nahi izaten dittugunak (ba-
tzutan indarrak kale egin arren), bai egunez, bai
gauez. Beraz, kaliak hartu bihar dittugu, jai herri-
koiak herrixak egitten dittualako, eta horren adibide
(ez dakitt beste nunbaitten holan ete dan) hiru txu-
pinazo izango dittugula berriro ere: ofiziala, tradizio-
nala eta Gune Askatukua.

Aurten be, Udalak sortutako egitarauari gehi-
garri moduan, Gune Askatuan (gaiñera inguru be-
rrittuan) ekintzak asko izango dira: kontzertuak,
herri-bazkariak, hirugarren urtez euskerazko kara-
okia (gaur bertan)..., eta aurten berriro ere Gazte-
txian ordu txikittako sesiuak egongo dira: 24, 29
eta 30eko goizak.

Azkenik, zenbaitt gomendio: kontuz zer
sartzen dugun gorputzian, kantidadia
eta kalidadia kontutan eduki; jaixetan
aritzen diran artistei begirunia –ez baja-
tzu gustatzen, badakizu, ospa!–; ligoteo
jatorra, akosatzia ez da ligatzia, norbere
sexualidadiaz gozatu iñungo mugarik
gabe, eta jarrera desegokixak ikusi
edo jasan ezkero, erantzun –salake-
ta telefono bat ere badago, 644
298 715–.

Bestalde, ikusitta zelan hasi di-
ran hainbat herrittako jaixak, auke-
ra ugari dago. Kaskogorri Konpar-
tsa Armatuak geurian ere agertzia,
esaterako, lagunen argazkixak zein
aldarrikapen mezuak kentzeko as-
moz. Baina ille urdiñen moduan, bat
kenduta, gehixago agertzen dira.

Delirium Tremensek kantatzen
zuen moduan: ondo pasa! Eta asko
atrapa! Dantzan egindakua dantzan
eginda daguala!

Parrandazale hori, agur t’erdi!

“Kaliak hartu bihar dittugu, jai herrikoiak herrixak egitten dittualako.

Horren adibide, hiru txupinazo izango dittugu berriro ere”

Nestor Fuente

SANBARTOLOMEETAKO 
ERRETRATUAK ETA BIDEOAK  MEDIATEKAN!
IRAILAREN 1ETIK AURRERA

San Frantzisko, 8    •   Tel.: 943 742 073

Jaiak zuekin ospatzeko prest!

Edurne Burgaña

SSOOKKAARRII TTIIRRAAKKAA

Zehatz-mehatz jakitea zaila bada
ere, agirietako datuen arabera, El-
goibarko sokadantzak 75 urte be-
tetzen ditu aurten. Izenik gabeko

ehunka dantzarik osatzen duten soka luze
horrek eutsi dio gaur arte dantza egiteko ohi-

turari Elgoibarren, eta ohitura horrek dantza
berezi bat jarraitzen du erakusten.

Oinarrizko egitura berari eutsiz eta bate-
tik bestera hamaika aldaera erakutsiz, men-
de askotan, domeketan eta jai egunetan
dantzatu izan dute. Hainbat izen eduki ditu:

esku-dantza, gizon-dantza, karrika-dantza,
aurreskua... Dantza gidatzen duen dantzaria-
ren izena da, azkenaldian erabiliena: aurres-
kua. Hala ere, gaur egun, aurreskua dantzari
bakarrarekin irudikatzen da lehenago, dan-
tzariz osatutako sokarekin baino.

Elgoibarko sokadantzaren 75. urteurrena ospatuko dute bihar, San Bartolome Egunean. Haritz euskal dantzari tal-
deak urteak daramatza sokari helduta dantza plazaratzen. Baina noiz eta nola sortu zen sokadantza Elgoibarren?
Elgoibar dantzan liburuan agertzen da galdera horren erantzuna. Hona hemen historiaren zatitxo bat.

Elgoibarren sokadantzari buruzko da-
tu zaharrenak Pello Arrietak bildu ditu, eta
Sallobente auzoan XIX. mendearen azken
urteetan egindako sokadantzari buruzko-
ak dira. Resurreccion Maria Azkuek XX.
mendearen hasieran bildutako datua da
Elgoibarren Gabon Zahar arratsaldean
aurreskuak egiten zituztela plazan.

Errosario kalean egin zen Batzokiaren
inauguraziorako, ezpata dantzari taldea
prestatu zuten Romualdo Andonegiren
eta Pujanaren artean, eta 1932ko San-
bartolomeetan sokadantza aurkeztu zu-
ten. Txiki Egunean plazaratu ziren, eta
Romualdo Andonegiren zuzendaritzape-
an Arturo Zubiaurrek eta Antonio Azpia-
zuk dantzatu zuten bakarlari.

Elizaren inguruko elkarteak
36ko Gerrak eragindako hutsunearen

ondoren lehenengo urratsak zailak izan
ziren. Francoren errejimenaren lehenengo
urteak, arau zorrotz eta askatasun gutxi-
koak izan ziren. Giro horretan, elizaren in-
guruko elkarteek zuten kultura-adierazpe-
nak sustatzeko zirrikitu bakarrenetakoa.

Jose Mari Agirrebaltzategi apaizak gi-
datuta osatu zen dantzarako taldea Elgoi-
barren, eta sanbartolomeetan sokadantza
plazaratu zuten berriz. Sokadantza eta
dantza solteko txapelketak ziren dantza
erakustaldi nagusiak San Bartolome Jaie-
tan. 

Egun aldaketa
1950eko hamarkadaren azken urtee-

tan Baltasar pilotazale elkarteak hartu
zuen aurreskua antolatzeko ardura. San
Bartolomeetako sokadantzaz gain auzoe-
tako jaietan ere dantzatzen zuten aurres-
kua: Ermuaran-Sallobenten, Azkue-San
Roken eta Aiastia-San Migelen. Horietan,
auzotarrek osatzen zituzten sokak.

Sokadantza antolatzeko erreleboa
Ongarri kultur elkarteak hartu zuen
1961ean. Hala ere, Baltasar elkarteak
dantzarekin estu-estu lotuta jarraitu zuen.
San Bartolomeetako sokadantzako dan-
tzariei hamaiketakoa eskaintzen zieten
Baltasarreko kideek. Elkartetik, Errosario
kaletik, Plazaren atarian, irteten ziren dan-
tzariak plazara. Ohitura horri gaur egune-
ra arte eutsi dio Baltasar elkarteak, baina
orain dantzariak plazara udaletxetik irte-
ten dira, eta dantza saioa amaitutakoan,
azken kalejirarekin egiten dute Baltasarre-
rako bidea.

1964an, Txiki Egunean egin beharre-
an, San Bartolome Egunean bertan, kale-
ratu zuen Ongarri elkarteak, abuztuaren
24an. 

Ongarri elkarteari Elorra dantza talde-
ak hartu zion erreleboa. Ixidor Solupek
zuzentzen zuen taldea izan zen dantzari
helduz osatu zen lehen dantza talde
iraunkorra Elgoibarren. 1965ean Ixidor
Solupek plazaratu zuen soka, eta handik

aurrera Elorrak hartu zuen bere gain San
Bartolome Eguneko sokadantzaren ardu-
ra.

Haritz dantzari taldea
1972an egin zuen Elorra dantza talde-

ak azken aldiz sokadantza. Elorra desa-
gertzean, dantzari nagusiz osatutako
dantza talderik gabe geratu zen Elgoibar.
San Bartolome Jaietako aurreskua bertan
behera gelditzeko arriskua sortu zen or-
duan.

Aurreskua galduko zen beldurrez,
sanbartolomeetarako sokadantza atera-
tzeko taldetxo bat prestatzen hasi zen.
Elorrako dantzari izandako batzuekin eta
apropos egun horretarako prestatutako
beste batzuekin konpondu zen taldea,
baina oinarrizko zutabea Elgoibarko Iza-
rrako umeei dantzak erakusten ari zirenek
osatu zuten. Ion Arrietak sustatu zuen tal-
de hori. Ongarrin dantzari eta Elorran txis-
tulari ibilitakoa zen Arrieta, eta Elgoibarko
Izarrako dantza eskolara lotuta jarraitzen
zuen.

1973ko abuztuaren 24an, San Barto-
lome egunez plazaratu zen Ion Arrietak
eta Lourdes Odriak gidatzen zuten talde
berria. Modu horretan, San Bartolome
Eguneko sokadantza plazaratu ahal izate-
ko eta Elgoibarko Izarrako dantza eskolan
egiten ziharduten lana sendotzeko sortu
zen Haritz dantzari taldea.

Barren Argitaratzailea: 

BARRENek bere gain hartzen du espazio
arazoengatik iragarkiak lekuz aldatzeko eskubidea

Pilar ikastetxeak azken ikasturtea egingo du
aurten. 2010 urtean itxiko dute hainbeste ur-
tean Elgoibarko umeak hezi dituen eskola.
Ikasturte oso bat du aurretik ikastetxeak, bai-

na, ateak itxi baino lehen, lantxo bat egin behar du San
Bartolome Jaietan. Izan ere, ikastetxeko ordezkariek bo-
tako dute txupina.

Jaietako txupina pizteko ardura bi pertsonek hartuko
dute: gurasoen batzordeko presidentea den Manu Con-
dek, eta Pilar ikastetxeko zuzendaria den Nekane Aran-
buruk. “Urduri samar nago gauza berria delako niretzat.
Ikastetxeak urte mordoa eman ditu martxan, eta lan ho-
rren errekonozimendua izango da txupina botatzea. Ikas-
tetxearen aroa amaitu da, eta orain beste mezu bat za-
baldu behar da: zaharrentzako zentro bilakatuko da es-
kola”, azaldu du Condek.

Zazpi urteko erronka
Azken ikasturtea 2010 urteko abuztuaren 31n amaitu-

ko da, eta orduan hasiko dira lanak. “Pena ematen digu es-
kolako ateak ixteak. Duela zazpi urte hartu genuen eskola-
ko ardura, fraideek utzi zutenean, eta gure helburua ahalik
eta jende gehienak ikasketak Pilarren bertan amaitzea izan
da: duela zazpi urte matrikulatuta zeuden ikasleek, bertan
bukatzea zikloa. Hala ere guztiek ezin izan dituzte hemen
amaitu ikasketak, eta beste ikastetxe batzuetara joan be-
harko dira”, gaineratu du gurasoen batzordeko presidente-
ak.

Orain arte umeentzako eskola izan denak beste itxura
bat hartuko du aurrerantzean. Zaharrentzako zentro bihur-
tuko da: “Herrian beharrizan handia dago, eta eskola dago-
en tokian nagusientzako tokia egitea garrantzitsuena zela
pentsatu genuen. Gainera, ikastetxea Elgoibarkoa da, eta
elgoibartarrentzat izatea nahi genuela argi geneukan. Elgoi-
barko herriarentzat opari antzekoa izatea nahi dugu, eta El-
goibarren bertan geratzea”, bukatu du Condek.

Pilar ikastetxeko ordezkariek botako dute 
txupin ofiziala

Datorren ikasturte amaieran itxiko dute eskola, 2010ean

Iaz Mausitxa baserriko Rosa Mari Salegik bota zuen.

Jakingo bazenu, Maialen! Lo errazekoa
naiz ni, eta askotan hartu izan dut lo, behar ez
nituzkeen egoeretan, nahi baino gehiagotan,

egia esan. Dena dela, hobe horiek aurrez aurre
gaudela kontatzea…
Loaren garrantziaz jardun duzu, eta ezin aurka

egin, arrazoi guztia daukazu. Bizi-bizi bizitzeko, ez dago
loa bezalakorik. Automobilaren bateriak kargatzeko denbora
eskatzen duen bezala, gure gorputzak ere denbora eskatzen du
egunari aurre egiteko. Ez da komeni luzaroan deskantsu gabe
ibiltzea, gorputzak ere badaki-eta planto egiten.

Hala ere, badira gorputzaren errutina apurtu eta gauari or-
duak lapurtzen dizkioten egunak ere, esaterako, ate joka dauz-
kagun sanbartolomeak. Asko izango dira (gu geu tarteko) pa-
rrandaren izenean gaueko loaldia goizaldera atzeratuko dute-
nak. Asko izango dira sokamuturrera gaupasa eginda eta etxe-
ra fraka barrenak zikin-zikin eginda iritsiko direnak. Zenbaitek
zoratuta gaudela pentsatuko duen arren, badute xarma horrela-
ko gauek, ezta Maialen?

Ea ba, praka barrenez gain, kamisetak ere ardo kolorez zi-
kintzen ditugun aurten ere. Disfruta dezala bakoitzak bere mo-
dura, gauez edo egunez, edo gau eta egunez, gainean dauzka-
gun sanbartolomeez! Eta, ez ahaztu, jaietan ere izan dadila nor-
bera bere buruaren jabe!

Kaixo,
A n e : z e r

moduz opo-
rretan? Lotara-
ko astirik ba al

duzu? Ez dakit ja-
kingo duzun, baina gu-

re bizitzaren herena lotan pasa-
tzen dugu. Batzuk pentsatuko dute denbora galtze bat de-
la. Baina derrigorrezkoa da heren hori lotan pasatzea, beste
bi herenak bizi eta gozatzeko. 

Jaiotzen garenean, egunaren zati handiena lotan pasatzen
dugu, goseak esnatzen gaituen arte. Esna egoteak, garai hone-
tan, ia helburu bakarra du: jatea. Urteak aurrera joan ahala, lo-or-
duen beharra murriztuz doa. Aitona-amonek lauzpabost ordure-
kin eta egunean zeharreko lo-kuluxkekin nahikoa dute.   

Egunak hogeita lau ordu dauzka, eta ez du denerako ematen.
Beraz, askotan loari orduak lapurtzen dizkiogu. Lapurturiko ordu
horiek berreskuratzerik ez dago, galdutakoa galduta dago. Eta
gero horrek ondorioak izango ditu. 

Nola jakin lo nahikoa egin dugun ala ez? Askotan pentsatzen
dugu aspertuta egoteak, iluntasunean isil-isilik egoteak, logura
ematen digula. Baina ez da horrela. Lo nahikoa eginez gero,
nahiz eta aspertuta egon, ez genuke lorik hartuko. Aldiz, estimu-
lu gabeko egoeretan lo hartuko bagenu, lo gutxi egin dugula
adieraziko liguke.

Sekula lo hartu al duzu hartu behar ez zenukeen egoera ba-
tean?

Maialen
Olazabal

Ane
Odria

“Sekula lo hartu al duzu hartu behar ez

zenukeen egoera batean?”

“Ea, praka barrenez gain, kamisetak ere

ardo kolorez zikintzen ditugun”

Elgoibarko Udala

NUEVA ALASKA ORKESTRA
Abuztuak 23, 23:00etan 
Plaza Handian
Gaur egungo taldeen abestiak ekarriko
ditu Nueva Alaska orkestrak.
Emakumeek eta gizonek osatzen dute
taldea, eta hainbat abeslariren doinuekin
alaituko dute gaua. Antolatzaileek esan-
dakoaren arabera, oso erreferentzia
onak dituzte, eta ikuskizun polita espero
dute. Inguruko herrietan tankera honeta-
ko orkestak sarri izaten dira jaietan, eta
Elgoibarren ere probatu nahi zuten.

SU, ARGI ETA MUSIKA IKUSKIZUNA
Abuztuak 23, 23:00etan
Plaza Handian
Astondoa pirotekniak eskainita, ohiko
suak ordezkatuko ditu ikuskizun honek.
Musika eta piroteknia uztartuko dituzte.
Iaz ere izan zen era honetako ikuskizu-
na, eta ikusleek izugarri gozatu zuten.
San Bartolome eliza argiztatuko dute
suzko erruborekin. Antolatzaileek au-
rreratu duten bezala, iazko arrakasta
ikusita, aurten saio luzeagoa eskainiko
dute. 

AUKERAN DANTZA TALDEA
Abuztuak 23, 23:30ean 
Plaza Handian
Aukeran Donostiako konpainia da, eta
1997. urtetik jatorri tradizionaleko dan-
tza ikuskizunak egiten ditu. Arauetako
asko desegituratzen dituzte, eta koreo-
grafiei dantza garaikideko kutsua ema-
ten diete. Euskal dantza tradizionalaren
aberastasuna ahal den gehiena erakus-
ten dute, lengoaia freskoagoa eta gaur-
kotuagoa lortzeko asmoz. Lan berri-
tzailea da. 

PASAI TXARANGAREKIN KALEJIRA
Abuztuak 25, 19:00etan 
Pasai txarangak 50 urte pasa darama-
tza herrietako jaiak alaitzen. Hamar la-
gunek osatzen dute taldea. Musika lati-
noa, pasodobleak eta rantxerak jotzeaz
gain, talde ezagunen bertsioak ere egi-
ten dituzte. Euren emanaldietan ohiko-
ak dira, besteak beste, Rolling Stones
edo Sting abeslarien doinuak. 

EGAN
Abuztuak 25, 22:30ean 
Plaza Handian
Xabier Saldias kantari azpeitiarra da
Egan taldearen ahotsa. Ohiko errome-
ria giroari kutsu berezia eskainiko diote.
Euren abestiekin batera, talde ezagu-
nen euskarazko bertsioak egiten dituz-
te. Dantzariak ere badituzte taula gai-
nean.

Kolore eta gustu guztiak ez dira berdinak. Horregatik, bakoitzak bere kolore eta gustuko musikaz gozatzeko aukera
izango du San Bartolome Jaietan. Zazpi egunetan hamaika musika ekitaldi izango dira herriko hainbat gunetan. Sol-
tean, taldean edo binaka, bakoitzak aukeratu dezala norekin dantza egin nahi duen. 

Hankak arinak… eta burua arinago!

MUGI MUGI TALDEAREKIN
HAURRENTZAKO JAIALDIA
Abuztuak 26, 19:30ean Plaza Handian
Etxeko txikienek Mugi Mugi dantzaldiaz
gozatzeko aukera izango dute. 70eko
hamarkadako diskoteken giroa jarriko
dute Plaza Handian. Erritmo dibertiga-
rriak eta dantza pauso bitxiak ekarriko
dituzte. Etxeko txikienentzako jolas zoro
mordoxka batekin etorriko da taldea.
Hala ere, haurrentzako baino, familia
osoarentzako ikuskizuna da. 

EUSKODANCE 2009
Abuztuak 26, 22:30etan 
Plaza Handian
Dantza txapelketa batetik sortu da
Euskodance 2009 ikuskizuna, telebista
kate batek jarri zuena martxan, Euskal
Herriko dantzari onenak aukeratzeko.
Irabazleak herriz herri dabiltza dantzal-
diak eskaintzen, eta aurtengo sanbar-
tolomeetan Elgoibarren izango dira.

DEABRU BELTZAK TALDEAREN
IKUSKIZUNA
Abuztuak 27, 22:30etan
Bande Deplacee lanarekin hiriko dan-
tzan, suan eta erritmoan oinarrituriko
lan berria aurkeztuko du Deabru Bel-
tzak antzerki taldeak. Samurai gudarien
antza duten pertsonaia bitxiek kalea
hartu eta dantzan jarriko dute. Erritual
garaikideek egunerokotasunaren kei-
nuak, munduko erritmoak eta su primi-
tiboa barneratzen dituzte. 

ZO ZONGO FANFARREAREKIN KALEJIRA
Abuztuak 28, 19:00etan 
Hamaika musikari, hiru dantzari sen-
tsual, doinu afrikarrak eta latinoak, ko-
lorea, berotasuna eta bizitasuna. Osa-
gai ezinhobeak jai giroa alaitzeko. Oiar-
tzungo perkusio taldeak tinbal eta dan-
bor doinuak ekarriko ditu Elgoibarrera.
2004an osatu zuten taldea zazpi lagu-
nek, eta ordutik jairik jai ibiltzen dira ka-
leak alaituz.  

KAUTA
Abuztuak 28, 00:00etan
Plaza Handian
Kauta taldea lau gaztek osatu zuten
2001ean, Andoainen. Lehen agerraldia
Andoaingo gaztetxean egin zuten 2002ko
martxoan, eta hortik aurrera kontzertu as-
ko eman dituzte. Mikel Morenok (ahotsa
eta gitarra), Adrian Elustondok (baxua) eta
Gorka Mendizabalek (bateria) osatzen du-
te taldea. Gazte horien azken lana taulara-
tuko dute Elgoibarren.

BRAHMAN
Abuztuak 28, 23:00etan
Plaza Handian
Brahman taldea japoniarra da. 1995ean
sortu zuten Tokyon, eta berehala hasi zi-
ren zuzeneko kontzertuak eskaintzen.
Punk-rock estiloa lantzen dute batez ere,
baina ijitoen doinuak ere sartzen dituzte
tarteka euren emanaldietan. Budismotik
dator taldearen izena, baina euren abes-
tietan ez dute erlijioari buruz hitz egiten.

DJ GAUA
Abuztuak 29, 22:30tan 
Madalako parkean
DJ Markooz, DJ Rufoh eta DJ David
MKrekin musika elektronikoaz gozatzeko
aukera izango da goizaldera arte. Antola-
tzaileek lan handia egin dute Euskal He-
rriko, Espainiako eta Nazioarteko DJ
onenak Elgoibarrera ekartzeko.  Mundu-
ko hamar DJ onenen artean dago Mar-
kooz kataluniarra. Telebistako hainbat
saio ezagunetan hartu izan du parte, eta
publizitate iragarkiak egiteagatik ezagu-
na da. Bizkaia aldetik iritsiko da DJ Ru-
foh, eta elgoibartarren artean DJ MK, Kr-
his Rios. Ekitaldi horretan Napoka Iria tal-
deko Ander Mujikak ere parte hartuko
du, soka eta aire instrumentuekin musika
doinuak eginez. Udalak eta Madalako Jai
Batzordeak elkarlanean antolatutako eki-
taldia izango da.

SEXPLOTION
Abuztuak 28, 22:30ean Madalan
2007ko udazkenean sortu zen Zumaiako
Sexplotion musika taldea. Punk-Oi! eta
Rock taldeetan aritutako gazte batzuk el-
kartu eta taldea osatu zuten. Inguruan be-
rez dagoena jaso, eta punk-rock doinuez
ahal bezain ondoen jantzita eskaintzen
diete entzuleei. Mugitu eta astintzeko go-
goa nahi izanez gero, Madalan jarri dute
hitzordua.

EGURRA ETA KITTO!
Abuztuak 28, 22:30ean Madalan
Egurra Eta Kitto! 2008ko uda hasieran
sortu zen taldea da. Hilabete batzuetan lo-
kalean kantuak sortzen aritu ondoren,
abenduan eman zuten estreinako kontzer-
tua. Gustuko dutena eta barrutik irteten
zaien musika egiten dute. Doinu alaiak di-
ra gehienak, parrandan dantza egiteko
modukoak. Euskaraz abesten dute, eta,
batez ere, eguneroko bizimoduan eragina
duten gaiez. Hainbat hileko etenaldia egin
ondoren, taula gainean dira berriro, egurra
emateko prest. 

GOLDEN APPLE QUARTET
Abuztuak 29, 23:00etan
Plaza Handian
Loiola Garmendiak, Eduardo Errondoso-
rok, Manuel Romanok eta Kike Otxoak
osatzen dute Golden Apple Quartet lauko-
tea. Donostiarrak ez dira berriak Elgoiba-
rren. Aurtengo jaietan Los Golden en blan-
co y negro emanaldia ekarriko dute. Argi
eta soinuz beteriko emanaldia eskainiko
dute, eta umorea izango da nagusi. Berta-
ratzen direnek barre eginez saio bikaina
ikusteko aukera izango dute. 

Jose Manuel Esnalek irabazi du sanbartolomeetako kartel lehiaketa, eta 600 euroko saria eskuratu du.
19 lagunek hartu dute parte, eta oso maila altua izan da aurten. Elgoibartarrak bere ametsa egia bihur-

tu dela adierazi du. Umeen lehiaketan, 19 partaide izan dira, eta ondorengoak saritu dituzte: Markel Za-
bala, Lide Baz, Ane Almenara, Nora Isasti, Garazi Eizagirre eta Nerea Bastida. 

Pedro Muguruza, 5 · Tel.: 943 74 38 11 / 943 74 08 06

Gosariak
Pintxoak
Bokatak

Plater konbinatuak

Gosariak
Pintxoak
Bokatak

Plater konbinatuak
Astelehenetik ostiralera irekita goizeko 6etatik aurrera.

Larunbat eta jaiegunetan goizeko 8etatik aurrera.

SSAANNBBAARRTTOOLLOOMMEEAAKK 0099

9:00 MEMORIAL ETXANIZ TXIRRINDULARI
LASTERKETA
Elite mailako amateurrentzat (19-23 urte). Gure Bide
elkarteak antolatuta.
Irteera: Plaza Handian.
Helmuga: Santa Klaran, 12:00etan.

13:00 TXUPINAZOA eta KANPAI JOTZEA
Udaletxean Ikurriña jasoko dute jaiak hasteko. 
Plaza Handian.
Ondoren, Mauxitxa txarangaren kalejira.

16:00-20:00 HAURRENTZAKO PARKEA
Plaza Handian
(Euria egiten badu, Sigman).

16:30 SORPRESA 
Zaharren biltokian.

ABUZTUAK 22, zapatua
19:30 ESKUBALOI PARTIDA
Arrate eta Alcobendas taldeen arteko norgehiagoka,
Sanlo EKTk antolatuta. Olaizaga kiroldegian.

20:00 ARGAZKI ERAKUSKETA
Beste munduak, beste lekuak: Birmania eta Vietnam
argazki erakusketaren inaugurazioa. Angel Ispizuaren
argazkiak. Kultur Etxean, irailaren 5era arte.

San Bartolome Bezpera
ABUZTUAK 23, domeka

17:00 ERRALDOI eta BURUHANDIEN KALEJIRA
Herriko dultzaineroekin eta zezen-zikletekin batera.

18:00 FUTBOL PARTIDUA MINTXETAN
CD Elgoibar-Aretxabaleta
Antolatzailea: CD Elgoibar.

19:00 KALEJIRA
La Banda del Surdo taldearekin.

19:00 KIROL ARGAZKIEN ERAKUSKETA
Kultur Etxeko sotoan, hilaren 30era arte.

20:00 SALBEA PARROKIAKO ABESBATZAK
ABESTUTA
Udal Txistulari Taldeak lagunduta, Udalbatza San
Bartolome parrokiara joango da, alkate soinua joz.

Jarraian, kartel lehiaketako eta kirol argazki
lehiaketako irabazleen sariak banatuko dituzte
Udaleko pleno aretoan.  

23:00 KONTZERTUA
Nueva Alaska Orkestrarekin, Plaza Handian.

a

San Frantzisko, 41 · Tel. 943 74 02 57

Ond
o p

asa
 ja

iak
!

San Bartolome Eguna
ABUZTUAK 24, astelehena

9:00 ELGOIBARKO DULTZAINEROEN DIANA

9:45 UDAL TXISTULARI TALDEAREN DIANA

10:00 UDAL MUSIKA BANDAREN KALEJIRA

10:45 ELGOIBARKO ZAINDARIAREN PROZESIOA
Udal Musika Bandak, txistulari taldeak eta Udalbatzak
lagunduta. Denak batera, San Bartolome parrokiara
joango dira, meza nagusira. Mezatan parrokiako
abesbatzak eta Haritz dantza taldeak hartuko dute
parte.

Jarraian, SOKADANTZA Haritz euskal dantzari
taldearekin eta Udal Txistulari Taldearekin,
sokadantzaren 75. urteurreneko ikuskizuna. 
Plaza Handian.

Ondoren, UDAL MUSIKA BANDAREN KONTZERTUA 
Plaza Handian. 

16:30-21:00 HAURRENTZAKO PARKEA
Plaza Handian (euria egiten badu Sigman).  

17:30 ERRALDOI ETA BURUHANDIEN KALEJIRA
Herriko dultzaineroekin eta zezen-zikletekin batera.

18:00 PROFESIONALEN ESKU-PILOTA PARTIDUAK
Ikastolako frontoian.

18:30 ZALDIEN DANTZA IKUSKIZUNA
Plaza Txikian.

19:00 KALEJIRA
Tandarica taldearekin.

23:00 SU, ARGI ETA MUSIKA IKUSKIZUNA  
San Bartolome parrokian.

Jarraian, DANTZA IKUSKIZUNA
Aukeran taldearekin, Plaza Handian.

Txiki Eguna
ABUZTUAK 25, martitzena

7:30 DIANA 
Mauxitxa txarangarekin eta Herriko dultzaineroekin.

Ondoren, SOKAMUTURRA, Arnoren zezenekin. 

Jarraian, SALDA eta TXORIZO BANAKETA
Ego-Toki, Zubi-Ondo, Gure Bide, Herri Gain eta
Goiko Errota elkarteek eta Batzokiak banatuta.

12:00 HAURRENTZAKO ZEZENTXO eta PONIAK
Plaza Txikian.

12:00 MAUXITXA TXARANGAREN KALEJIRA

18:00 PROFESIONALEN ESKU-PILOTA PARTIDAK
Ikastolako Frontoian.

18:30 ZEZEN ETA BETIZU ENBOLATUAK
ERREKORTATZAILEEKIN ETA OZTOPOEKIN
Plaza Txikian.

19:00 KALEJIRA
Pasai txarangarekin.

22:30 DANTZALDIA
Egan taldearekin, Plaza Handian.

MEKANOSA

H IDAZMAKINEN SALMENTA
ETA KONPONKETA

H MULTIKOPISTAK
H FOTOKOPIADORAK
H ERLOJU INDUSTRIALAK
H MARRAZKETA MATERIALA
H INFORMATIKA
H FAX

Errosario, 27
Tel: 943 74 02 84 Elgoibar

• ELKARTEEN ALDAKUNTZA,
ELKARTZEA ETA ERAKETA.

• LAN, KONTABILITATE eta
FISKAL AHOLKULARITZA.

• ALOKATZE KONTRATUAK

• JUBILAZIOA (Pentsioak)

PM Urruzuno, 6. Tel: 943 74 31 40 Faxa: 943 74 41 23

Ondo pasa jaiak!

TTTT aaaa bbbb eeee rrrr nnnn aaaa
San Antolin, 6 Tel. 943 74 17 99

JJJJ aaaa iiii
zzzz oooo rrrr iiii oooo nnnn tttt ssss uuuu aaaa kkkk

iiii gggg aaaa rrrr oooo !!!!
USATORRE

I N M O B I L I A R I A

aarrbbeellooaaiinnmmoobbii ll iiaarr iiaa@@eeuusskkaallnneett..nneett

OOnnddoo ppaassaa jjaaiiaakk!!

SSaann FFrraannttzziisskkoo,, 3344
TTeell..:: 994433 7744 8844 2277

10:30 HAURRENTZAKO ENTZIERROA
King-Kongetik Plaza Txikiraino.

10:45 ZEZENTXOAK ETA PONIAK
Plaza Txikian. 

11:30-14:00 MARRAZKI LEHIAKETA
Elizako arkupeetan
Gaia: Sokadantza
Antolatzailea: Zuhaitz aisialdi taldea

14:00 HAURREN BAZKARIA
7-14 urte bitartekoentzat, elizako arkupeetan. Bakoitzak
bere ogitartekoa eraman beharko du. Edaria eta postreak
banatuko dira.

14:30 HAURRENTZAKO TAILERRAK
Plaza Handian. 
Euria egiten badu Sigman.

18:00 MARRAZKI LEHIAKETAKO SARI BANAKETA
Plaza Handian.

Ondoren, ERRALDOI ETA BURUHANDIEN KALEJIRA
Mauxitxa txarangarekin eta zezen-zikletekin.

20:00 UMEENTZAKO JAIALDIA 
Mugi Mugi taldearekin, Plaza Handian.

23:00 KONTZERTUA
Euskodance 2009, Plaza Handian.

Umeen Eguna
ABUZTUAK 26, eguaztena

Antonio Urkidi
Josefina Fernandez

Tel.: 943 74 18 91
Faxa: 943 53 01 49 
Kalamua, 12 Aseguruak

URKIDI
AHOLKULARITZA

San Frantzisko, 10  Tel: 943 74 26 19
Barruko arropak • Umeentzako erropak

Ondo pasa jaiak!

Jubilatuen Eguna
ABUZTUAK 27, eguena

8:00 DIANA
Herriko dultzaineroekin.

Ondoren, SOKAMUTURRA 
Arnoren zezenekin.

12:00 HEGALUZE DASTAKETA
Nafarroa Plazan, Danborradaren batzordeak
antolatuta.

12:30 JUBILATUEI ESKAINITAKO MEZA
San Bartolome parrokian.

14:00 JUBILATUENTZAKO BAZKARIA
Olaizaga kiroldegian, Eguren orkestrak alaituta.

18:30 TXAKUR ERAKUSTALDIA
Agility txakur erakustaldia, Plaza Txikian.

19:00 DANTZA SOLTEKO LEHIAKETA
Plaza Handian.

Ondoren, ELGOIBARKO DANTZARIEN SOINU
ZAHAR DANTZEN ERAKUSTALDIA
Dorleta Fernandezek eta Maria Ferreirok egingo dute
dantza. Plaza Handian.

19:30 ANTZERKIA
Trapu Zaharra taldearekin, Lehiaketa ikuskizuna.
Plaza Txikian. 

22:30 SUZKO IKUSKIZUNA
Deabru Beltzak taldearen Bande deplacee ikuskizuna. 

Gazteen Eguna
ABUZTUAK 28, barixakua

8:00 DIANA  
Herriko dultzaineroekin.

Ondoren, SOKAMUTURRA Arnoren zezenekin.

Jarraian, SALDA ETA TXORIZOA
Ego-Toki, Zubi-Ondo, Gure Bide, Herri Gain eta
Goiko Errota elkarteek eta Batzokiak banatuta.

12:30 GOITIBEHERAK
Azkue-San Roken. Antolatzailea: Zuhaitz Aisialdi
Taldea.

Ondoren, MAUXITXA TXARANGAREN KALEJIRA.

17:30-20:00 FUTBOL PARTIDAK ZEZEN
ENBOLATUEKIN
Plaza Txikian. Antolatzailea zuhaitz aisialdi Taldea.

19:00 KALEJIRA
Zo Zongo fanfarrearekin.

23:00 KONTZERTUA
Brahman eta Kauta taldeekin, Plaza Handian.

Baserritarren Eguna
ABUZTUAK 29, zapatua

9:30 GANADU LEHIAKETAKO PARTAIDEEI 
ONGIETORRIA 
Haritz dantzari taldeak eta Udal Txistulari Taldeak
harrera egingo diete Nafarroa Plazan

Jarraian, BALTZOLA ANAIAK TRIKITILARIEN
KALEJIRA

10:00 GIPUZKOAKO LIMUSIN GANADUAREN
TXAPELKETA
Plaza Txikian.

11:00 SAGARDO LEHIAKETA ETA DASTAKETA
Plaza Handian, Sallobente elkarteak antolatuta.

11:00 GAZTA LEHIAKETA ETA SALMENTA
Nafarroa Plazan. Antolatzailea: Kalamua elkartea. 

12:00 KALEJIRA
Elgoibarko kale kantariek alaituko dituzte kaleak
Euskal Herriko abesti herrikoiekin.

13:00 GANADU ENKANTEA
Plaza Txikian. 

13:30 GAZTA LEHIAKETAKO SARI BANAKETA
Nafarroa plazan.

14:00 SAGARDO LEHIAKETAKO SARI BANAKETA
Plaza Handian. 

14:15 GANADU LEHIAKETAKO SARI BANAKETA
Plaza Handian.

14:30 BASERRITARREN ANAIARTEKO BAZKARIA
Sigma jatetxean, Eguren orkestra eta bertsolariekin.

17:00 BALTZOLA ANAIAK TRIKITILARIEN KALEJIRA

18:00 KALEJIRA
Elgoibarko kale kantariek alaituko dituzte kaleak,
Euskal Herriko abesti herrikoiekin.

18:00 SAN BARTOLOMEETAKO HARRIJASOTZE
TXAPELKETA
Plaza Handian, euria bada, Ikastolan.
Antolatzailea: Kalamua elkartea. 

22:30 DJ GAUA
DJ Marcos, DJ Rufoh eta DJ David MKrekin,
Madalako parkean.

23:00 KONTZERTUA
Golden Apple Quartet taldearekin, Plaza Handian.

MMEEDDIIKKUUNNTTZZAA
AALLTTEERRNNAATTIIBBOOAAKK
KKeemmeenn BBeellaarrddeennddaa
BBeerrrriiaa!!!!!! NNaattuurrooppaattaa,, IIrriiddiioollooggooaa
eettaa HHoommeeooppaattaa.. 
(Pisu kontrola ,“Dieta erraza” mehetzeko
tratamendua... Naturopatia, Bach 
loreak, PNL, makrobiotika, janari 
biologikoak,  nutrizio eta osasun 
ikastaldiak). Quantum scio (estres 
kontrola) tarot terapeutikoa eta 
familia konstelazioa (banaka)
San Bartolome, 25 - Tel.: 943 744 031
Egunero: 9:00-13:00 / 16:30-20:00

SSaannaattaannaa DDhhaarrmmaa 
YYooggaa EEllkkaarrtteeaa
Urasandi, 9 
Tel: 943 748 593 (Idoia)

685 722 131
Astearte eta ostegunetan: 
10-11:30 /13:00-14:00/
15-16:30 / 18-19:30/20-21:30
Mendaro
Astelehen eta asteazkenetan: 
10-11:30/15-16:30
Astearte eta ostegunetan: 
20:00-21:30

FFIISSIIOOTTEERRAAPPIIAA
AAiinnhhooaa FFiissiiootteerraappiiaa
Eragozpen fisikorik egongo balitz, 
etxez etxeko zerbitzua eskainiko 
litzateke.
Tel.: 943 531 953 / 669 565 745 
Goiz eta arratsaldez . 
Jausoro, 6 behea

OOPPTTIIKKAAKK
IIkkuuss ooppttiikkoo--ooppttoommeettrriissttaa
San Bartolome, 10 
Tel: 943 743 734
Egunero: 9:30-13:00 / 

16:30-20:00
UUzzuurrii
(Optometria, tonometria, 
kontaktologia, audiometria) 
San Frantzisko, 21  
Tel: 943 740 359
Egunero: 9:30-13:00 / 

16:30-20:00

OORRTTOOPPEEDDIIAAKK
IIttzziiaarr SSaarraasskkeettaa
San Frantzisko, 12 
Tel: 943 74 35 62
Egunero: 9:30-13:00 / 

17:00-20:00

MMAASSAAJJIISSTTAAKK
VViiccttoorriiaa IIrraaeeggii
(Esku-terapiak: kiropraxia, dranatzaile
linfatikoa, osteopatia, kirol masajea
(bendaje funtzionala eta “taping 
neuromuskularra”,  lehiaketa 
bendajea.) San Frantzisko kalea, 
40 (atzealdea) 
Tel.: 943 740 770
Astelehenetik ostiralera : 
8:00 / 14:00

HHOORRTTZZ KKLLIINNIIKKAAKK
IIrraallee
Errosario Kalea, 7 behea 
(Elgoibar) 
Tel: 943 743 679
Zeharkalea, 8 behea (Ermua) 
Tel: 943 177 134
irale@irale.com 
www.irale.com 

LLeekkuu eeddeerr 
Elena Herrero Lobo
Aita Agirre enparantza, 
5, behea
Tel: 943 530 053
lekueder@infomed.es

BBeeiittiiaa AArrrriioollaa
- Odontologia orokorra eta 

ortodontzia
- Haurren Hortzagin programa
- Panoramikak eta 

telerradiografiak
Trenbide kalea,
21behea
Tel: 943 531 869

PPOODDOOLLOOGGOOAAKK
OOiinnbbeerrrrii
Errosario kalea, 25 
Tel: 943 741 795
Astelehenetik ostiralera: 
9:00-13:30
15:00-19:30

IIññiiggoo AArrrriillllaaggaa YYuuddeeggoo
- Hanken afekzioen terapia. 
- Neurrira egindako plantilak. 
- Hanka diabetikoen zainketa. 
- Ordenagailuaren bidezko 
hankaren azterketa.
San Frantzisko kalea, 
20 behea 
Tel: 943 741 645
Ordutegia: 9:30-13:30 /

15:30-19:30

OOSSAASSUUNN GGIIDDAA:

JAIXAK

MIKEL DAKINTA:
““AAsstteebbeettee bbeehhaarr iizzaatteenn
nnuueenn eerrrreekkuuppeerraattzzeekkoo””

Azken urteotan lagata dauka Mikel Dakintak
San Bartolome jaietako zeregina, 

baina garai batean ez zen oharkabean 
pasatzen sanbartolomeetan.

JJaaiiaakk bbiizzii bbaaii,, 
bbaaiinnaa nnoollaa??
Hamaika modu daude jaiak ospatzeko. Bakoitzak bere
eran, gainontzekoak errespetatuz, ahalik eta ondoen
pasatzen ditu festak. Hala ere, adinak mugak ezartzen
ditu, eta horren arabera jaiak ospatzeko modua asko
aldatzen da. Adin diferenteetako elgoibartarrek jaiak
nola bizi dituzten jaso du BARRENek ondorengo orrie-
tan. Lehen eta orain, hainbat herritar ez dira oharkabe-
an pasatzen sanbartolomeetan.

Nooiizz eettaa nnoollaa hhaassii zziinneenn ssaannbbaarrttoolloommeeeettaakkoo aannttzzeerrkkiiaakk aannttoollaattzzeenn??
Urte asko eman nituen tabernan lanean, eta jaiak beti barraren
atzeko aldetik bizi izaten nituen. Kanpoko aldean jendeak zein on-
do pasatzen zuen ikustea gogorra egiten zitzaidan. Parrandak ere
egiten nituen, baina beste modu batean, hurrengo egunean berriz
tabernan lan egin behar nuelako. Ostalaritza laga eta erreminta-
makinaren munduan sartu nintzenean hasi nintzen sanbartolome-
ak behar den bezala ospatzen. 1992an irten nintzen estreinakoz.
26 urte neuzkan, eta ia 40 egin arte ibili nintzen. Hiru asteko opo-
rrak hartzen nituen udan, eta bat jaien ondoren izaten zen, erreku-
peratzeko.

Ñaka, Dakinta eta Fonta, Txiki eguneko dianan.

Burtsa
informatikoa

Edurne Gabilondo Loyola
Jose Mª Azpeleta Iturricastillo

Zuzenbidean lizentziatua

Jai zoriontsuak denoi
Errosario kalea, 21 • ELGOIBAR • Tel: 943 74 44 67

INMOBILIARIA AGENTZIA
317
api

API {

GABILONDO

BBaattzzuuttaann bbaakkaarrrriikk,, bbaaiinnaa hheerrrriikkoo bbeessttee hhaaiinnbbaatt llaagguunneekkiinn iibbiill--
ttzzeenn zziinneenn aasskkoottaann..
Bai, jende diferentearekin egiten nuen tontoarena. Nire lagun-
tzailerik bereziena 8 urteko mutiko bat izan zen, Julen Arteaga.
Ama elgoibartarra dauka, baina Usurbilen bizi dira. Txiki egun
batean gurasoei baimena eskatu zien nirekin irteteko. Lehe-
nengo tabernan mostoa eskatu zuen mutikoak, baina ez zego-
ela gustura igartzen nion. Lotsatuta zegoen. Festa giroan era-
bat murgiltzea nahi zuen, kamiseta ardoz zikintzea, alegia. Ha-
laxe egin nuen, eta hantxe hasi zen gure ibilbidea. Bospasei ur-
te egin genituen Txiki egunean elkarrekin irteten. 

NNoollaa bbuurruurraattzzeenn zziittzzaaiizzuunn uurrttee bbaakkooiittzzeeaann eeggiinn bbeehhaarr zzeennuueennaa??
Goizean elkartzen ginen, eta eguneko plana zein zen azaltzen
nion mutikoari. Urte batean, txarangako kide izan behar genue-
la erabaki nuen. Egunkariarekin pare bat turuta egin, eta Mau-
xitxakoekin egin genuen kalejira. Beste urte batean, telebistako
Jaiak programa modan zegoenean, kamera bitxi batzuk egin
eta jendeari entrebistak egiten jardun genuen. 20 urte inguru
dauzka orain mutikoak, eta batzutan ikusten dut hemen pa-
rrandan. Ni erretiroa hartuta ikusten nau, eta bera sasoi betean
dago. 

DDaakkiinnttaa kkaarrrroottxxooaarreekkiinn kkaalleeaann iikkuusstteeaa oohhiikkooaa zzeenn. 
Lehenengo karrotxoa 1993. urtean atera nuela uste dut. Beni
kartoneroak txatartegia zeukan, eta han aurkitzen nuen urtero
tresnaren bat: garbigailuak, telebistak, karrotxoak… Urte bate-
an ileapaindegi bat irudikatu nuen, eta 5:00ak aldean jendeari
bizarra mozten jardun nuen. Telebista batekin irten nintzen bes-
te behin. Todorrek eta biok telebista programa bitxi bat eskaini
genuen. Oso ona izan zen hura. Aipatzeko beste kontu bat da
Gestoren tabernan Todorrekin eman nuen kontzertua. King-
Kong azpian jartzen zuten orduan Gestoren taberna. Ardura-
dunei esan genien kontzertua eskainiko genuela 24:00etan, eta
taberna jendez gainezka zegoen gure zain. Bi ordu berandua-
go iritsi ginen, eta goizaldera arte jardun genuen gitarra jotzen.
Ahaztezina! Dakinta eta Todor, jaiei buruzko telebista saioa eskaintzen.

ZZeeiinn iizzaann ddaa bbiizzii iizzaann dduuzzuunn uunneerriikk oonneennaa?? 
Bai lehen eta baita orain ere, jaietako unerik onena Txiki
eguneko diana da. Hamar bat urtean herriko onenak elkar-
tzen ginen diana horretan: Fonta, Ñaka eta ni. Gaupasa
egin ondoren, 7:00etan elkartu eta txarangaren zain egoten
ginen. Fontak gainera, txarangan jotzen zuen. Zezena irteten
zenean erretiratzen ginen, ez baikinen korrika egiteko gai.
Ondoren, merkatu plazako arraindegira joan eta zigala kilo bat
erosten genuen. Merkatu plazako tabernan prestatzen zigu-
ten, eta bertan jaten genuen. Goiz guztia hantxe pasatzen ge-
nuen barrezka. Eguerdian txaranga, eta gorputzak gehiago ezin
zuenean etxeratzen ginen. 

GGaauurr eegguunn,, nnoollaa oossppaattzzeenn ddiittuuzzuu jjaaiiaakk?? 
2002an laga nion tontoarena egiteari, eta gaur egun beste modu
batean bizi ditut sanbartolomeak. 46 urte ditut, eta gorputzak ez
du lehen beste agoantatzen. Nire ilusioa orain ere Txiki Eguneko
diana ikustea izaten da. Lehen txarangarekin dantzan joaten gi-
nenak begira egoten gara, baina oso polita izaten da. 

ZIGOR CORNEJO: 
““OOrraaiinn nnaahhiiaaggoo dduutt jjaaiiaakk

eegguunneezz bbiizziittzzeeaa””

A
kaso askotxo esatea izango da, baina azken urteotan Zi-
gor Cornejok hartu Mikel Dakintaren lekukoa. Bere esane-
tan, ezin dira konparatu: “Dakinta egunez ibiltzen zenean,
ni gauez irteten nintzen”, dio Cornejok. Ondo pasatzea

gustatzen zaio, eta horretarako edozer egiteko prest egoten da. “Ez
daukat lotsarik, eta lagun artean beti egiten dugu zeozer berezia”. Az-
ken urteotan ilearekin eta bizarrarekin jolastu izan du, eta orrazkera bi-
txiekin irten izan da kalera: “Txupinazoaren ondorengo bazkarian ilea-
paindegi bihurtzen dugu sozidadea. Ile ona daukat, eta berehala haz-
ten zait berriz”. Beti animatzen da beste lagunen bat ere, eta hortxe
hasten dute festa. 

Oro har, egun guztiak gustatzen zaizkio Cornejori. Bezpera egu-
nak badauka xarma: “Egun horretan iristen dira herritar gehienak opo-
rretatik, eta elgoibartarren festa izaten da”. Txiki eguna, dudarik gabe,
onena dela aipatu du: “Orain dela pare bat urte plastiko bat erosi eta
lurrean patinatzen jardun nuen. Udaltzainek ere kolaboratu zuten ura
botatzen, eta jende guztia inplikatu zen”. Hurrengo urtean gauza bera
egin zuen, baina plastikorik gabe. “Ahaztu egin zitzaidan erostea, eta
kamisetarekin egin nuen”. Gazteen eguna, eta baserritarren eguneko
sagardo lehiaketan sortzen den giroa ere atsegin ditu. Azken urteotan,
bestalde, jubilatuen eguneko hegaluze dastaketan ere, izugarri disfru-
tatzen duela aipatu du. 

Gaztetan gauez irteten zen kalera, eta egun guztia lo pasatzen
zuen. Azken urteotan, gauez ere ibiltzen den arren, eguneko giroa
gustatzen zaio gehiago. Jendea animatu nahi du jaietan egunez irte-
tera, eta ekintzetan parte hartzera. “Gaztetan ez gara konturatzen,
baina jaiak egunez politagoak dira”. Lagunekin egoteko eta elkarren
artean hitz egiteko aukera gehiago eskaintzen du egunak. San Barto-
lome eguneko sokadantza ikustera irten zen estreinako aldian sekula-
ko sorpresa hartu zuela aipatu du, eta orain urtero joaten ahalegintzen
da: “Batzutan gaua luzatu egiten zait, baina hala ere, goiz jaiki eta
eguerdirako kalera irteten ahalegintzen naiz. Bere ustez, sanbartolo-
meak gauez beste edozein zapaturen modukoak dira.

Ileapaindegi honetan, herritarrei ilea mozten 

eta bizarra egiten jardun zuen Dakintak.

8 urteko mutikoarekin ‘Jaiak’programa irudikatu zuten.

Egitarauari dagokionez, jaiak ondo daudela iruditzen zaio, baina badago zer ho-
betu. Urtero antzeko gauzak egoten direla esan du, eta garai batean Deba ibaian
behera egiten zen gin-kana berreskuratzea gustatuko litzaioke. Jendearen parte
hartzea beharrezkoa dela dio: “Jendea ekintzak ikustera joaten da, baina gehiago
parte hartu beharko luke, nigandik hasita”. 

San Bartolome jaietan herrian egoten ahalegindu izan da beti. “Herriko jai nagu-
siak dira, eta egon egin behar da”. Orain dela urte batzuk Iruñeko enpresa batean
lanean pasatu zituen jaiak, eta gogorra izan zela gogoratzen du: “Hiru elgoibartar
geunden, eta txupinazo alternatiboa egin genuen enpresan”. Ahal duen bitartean,
sanbartolomeetan ez du hutsik egingo Cornejok. 

ENARA, GARAZI ETA BIDANE: 
““EEaa aauurrtteenn 44::0000aakk aarrttee iirrtteetteenn llaaggaattzzeenn ddiigguutteenn””

E
nara Castrillejo, Garazi Ayesta eta Bidane Gonzalez 15
urteko neskak dira. Adin zaila: umeak, nerabeak ala gaz-
teak? Zein da euren lekua jaietan? Umeen eguna ez zaie
gehiegi gustatzen, eta gazte eguneko ekintzekin gehia-

go gozatzen dute. Egunez zein gauez ibiltzea gustatzen zaie, eta
gurasoekin negoziatu behar izaten dute etxera itzultzeko ordua.
Iaz 3:00ak arte zeukaten muga: “Ea aurten 4:00ak arte irteten la-
gatzen diguten”, esan dute. Gaupasarik ez dute inoiz egin, baina
gurasoen baimena izanez gero, gustura egingo lukete. Taberne-
tan sartzen dira, “baina ez dugu edaten, ez daukagu horren be-
harrik ondo pasatzeko”. Ordutegiarekin batera, dirua da neska
horien beste oztopoetako bat. Gurasoek eta senideek emandako
pagarekin pasatzen dituzte jaiak. Egun asko izaten dira, eta diru
asko gastatzen dela azaldu dute. Barraketan, salmenta-postue-
tan eta gozokietan gastatzen dute, batez ere. Festetarako dirua
aurreztuta edukitzen dutela azaldu dute. Ilusioz beterik egoten di-
ra sanbartolomeen zain. Abuztuan kanpora joaten dira oporretan,
baina etxekoei argi esaten diete herriko jaietarako Elgoibarrera
etorri behar dutela.

Koadrilan ospatzen dituzte jaiak. San Bartolome bezpera egu-
nean koadrilako alkandora jantzi, eta txupinazora irteten dira.
“Txanpaina edo gaseosa botilak zabalduz hasten ditugu jaiak”.
Egunik onena Txiki Eguna izaten da eurentzat. Lehen Mauxitxa
txarangarekin kalejira osoa egiten zuten, baina iaz Madalan ekin

zioten dantzaldiari, “dena egitea gehiegizkoa da-eta”. Errosario
kalean bizi izaten dute unerik onena, eta kalejira amaitzen denean
koadrilako bazkaria egiten dute. 

Plaza inguruan edota Madalan ibiltzen dira, giroa dagoen le-
kuetan. Kontzertuak entzun, dantza egin eta sokamuturra ikustea
gustatzen zaie, hori bai, portalen batetik. 15 urte, eta zazpi egun
disfrutatzeko.

EELLEENNAA
ileapaindegia

Depilazio Elektrikoa
San Frantzisko 49 -1         Tel: 943 741 189

Koadrilan ospatzen dituzte jaiak neska gazte hauek. 

MMauxitxa txarangak 1970 urteko Txiki Egunean jo zuen le-
hendabizikoz Elgoibarren. Bederatzi lagun zeuzkan talde-
ak, eta harrezkero musikari mordoa pasatu dira taldetik.

Herriko jaiei beste saltsa bat emateko sortu zen taldea, eta aurten
40. aldiz joko dute Txiki Egunean.

Makillak koadrilako zazpi lagunek sortu zuten hasierako talde
hura: Luis Zubiaurre Balle (klarinetea), bere anaia Victor (saxofoia),
Rikardo Gorriti (kaxa), Juan Luis Arregi (bonboa), Rikardo Mujika
(txapak) eta Txomin Mujika (bonbardinoa). Guztiak zuzentzen, Jo-
se Alberto Ansola Mauxitxa. Geroago Jose Antonio Osoro Katxo
eta Jose Angel Zubiaurre Balle batu ziren taldera. 

Instrumentuak hala nola lortu eta Udal Musika Bandaren aka-
demian entsaiatzen zuen taldeak. Alkandora zuria eta fraka urdinak
jantzita Soraluzeko Santa Ana Txiki Egunean jo zuten lehen aldiz. 

‘Lanaren diana’
Baina jaiak girotzeko bakarrik ez: San Bartolome Jaiak amaitu-

ta, lanera bueltatzeko eguna iristen denean, irailaren 1ean, desper-
tadore lanak ere egiten ditu Mauxitxa txarangak: Lanaren diana jo-
tzen du. Txarangak eta Jaime Arrese zenak egindako apustu ba-
ten ondorioa da diana. Txarangakoekin afari bat jokatu zuen Arre-
sek, alkate zen garaian, ezetz irailaren lehenengoan lanera joan au-
rretik diana jotzera joan. Esan eta egin. Harrezkero, anekdota izan
zena ohitura bihurtu da.

Herri askotan aritu izan da Mauxitxa txaranga bere errepertorio-
arekin: kalejirak, balsak, jotak, ye-yeak, foxak pasodobleak... eta
urtero kale egiten ez duten hitzordua: Txiki Eguna.

Mauxitxa txaranga 40 urtez kaleak alaitzen
Taldeak 1970 urteko Txiki Egunean jo zuen estreinakoz Elgoibarren

Mauxitxa txarangako hasierako bederatzi kideak.

Gaur egungo txaranga, iazko Txiki Eguneko kalejiran.

AAurten Madalak itxura ezberdina
dauka, baina San Bartolome Jaiak
iritsi dira, eta Madalako Jai Batzor-

deak prest dauka egitaraua. Herritarrei
“jaietan parte hartzeko, aldarrikatzeko, lan
pixka bat egiteko eta, batez ere, gozatze-
ko” deia egin du batzordekak. “Hori bai,
beti ere burua erabilita!”.

Batzordeak aspaldi eskatu zuen “ga-
norazko” eszenatokia jartzeko Madalan,
eta horretan dezente hobetu dutela uste
dute: “Itxuraren inguruan iritzi desberdinak
daude gure artean, baina erreformari da-
gokionez, aspaldiko gure eskaera zen ga-
norazko eszenatokia, eta horretan uste
dut dezente hobetu dugula. Parkean txos-
nak jartzeko ur eta argindar tomak ere
egokitu dituzte. Bestalde ez da lehen ze-
goen gerizperik izango, ez eta esertzeko
petrilik ere”.

Aurten ere bost txosna
“Parkearen erreforma gure esku egon

izan balitz, ez litzateke gaur dagoen mo-
duan egongo, baina kontziente gara txos-
nak urtean astebetez jartzen ditugula.

Orain arte bezala gure ekarpenak egingo
ditugu, gunea urtez urte hobetzeko (lur az-
piko komunak taldeentzako egokitzea...)”,
diote batzordeko kideek.

Gunearen aldaketen ondorioz txosnak
ez zirela sartuko uste zuten batzuek, baina
sartuko direla esan dute batzordekoek:
“Aurten probatuko dugu txosnak era bate-
an jarrita eta ikusiko dugu nola geratzen

den gunea, bai dantzarako, bai kontzertu-
antzerkietarako, bazkarietarako eta abar.
Datorren urtean, hobetu ahal izango bada,
egingo ditugu egokitzapenak”.

Prestatutako ekimenen artean, urte-
etan indarra hartu duen ekitaldia da Txi-
ki Eguneko dantzaldia, baina ez da ba-
karra: “Karaokeak ere azkenengo urtee-
tan arrakasta handia lortu du, eta egita-

Lan pixka bat egiteko eta batez ere gozatzeko deia 
egin die elgoibartarrei Madalako Jai Batzordeak

Herri giroko egitarau partehartzaile eta erreibindikatiboa antolatu dute Gune Askean

2222 ZZAAPPAATTUUAA
8800kkoo ffeessttaa
Gaztetxearen hirugarren urteurrena: 
Urteurrena ospatzeko 80ko
hamarkadan girotutako festa egingo
dute. Disko jartzaileak, mozorroak eta
denetarik egongo dira.

2233 DDOOMMEEKKAA
1188::0000 JJaaiieenn HHaassiieerraa
2244::0000  KKaarraaookkeeaa
0066::0000 DDiisskkoo jjaarrttzzaaiilleeaakk

2244 AASSTTEELLEEHHEENNAA
2233::0000 KKoonnttzzeerrttuuaa

2255 MMAARRTTIITTZZEENNAA
1155::0000 HHeerrrrii bbaazzkkaarriiaa
Preso eta iheslarien aldeko 
herri bazkaria. 
AArrrraattssaallddeeaann eettaa ggaauueeaann,, ddaannttzzaallddiiaa
HHaaiittzzaammaa ttaallddeeaarreekkiinn

2277 EEGGUUEENNAA
IIlluunnttzzeeaann,, MMuuss ttxxaappeellkkeettaa

2288 BBAARRIIXXAAKKUUAA
EEgguueerrddiiaann,, PPaattaattaa ttoorrttiillllaa lleehhiiaakkeettaa
1144::3300 HHeerrrrii bbaazzkkaarriiaa
OOnnddoorreenn KKaalleejjiirraa
GGaauueeaann KKoonnttzzeerrttuuaa
Sexplotion (Zumaia), Egurra Eta Kitto
(Azpeitia).
0066::0000 DDiisskkoo jjaarrttzzaaiilleeaakk ggaazztteettxxeeaann

2299 ZZAAPPAATTUUAA
AArrrraattssaallddeeaann BBeerrttssoollaarriiaakk
2200::0000 MMaanniiffeessttaazziiooaa MMaaddaallaattiikk.. 
Kondena betea duten presoak kalera.
Gaixo larriak kalera. Euskal presoak
Euskal Herrira! lemapean. 
0066::0000 DDiisskkoo jjaarrttzzaaiilleeaakk ggaazztteettxxeeaann

GGGGUUUUNNNNEEEE   AAAASSSSKKKKAAAATTTTUUUUKKKKOOOO   EEEEGGGG IIII TTTTAAAARRRRAAAAUUUUAAAA
rauko beste fijo bat da jadanik. Txiki Egune-
ko dantzaldia berezia da, jende oso desber-
dina elkartzen delako dantzara egun horre-
tan. Madalako guneak, kokapenagatik eta
neurriagatik dantzarako giroa errazten du,
eta dantzari mordoa elkartzen dira bertan.
Dantzara etortzen direnek zein bertan jo
izan duten taldeek esan izan digute oso
gustora aritzen direla, giroa ezin hobea iza-
ten dela horrelakoetarako”. 

“Ez dira ikuskizun huts”
Jendea urtero-urtero dantzan ikusteak

dantzaldia antolatzera animatzen ditu ba-
tzordekoak: “Argi dago Elgoibarren horrela-
ko plaza girorik aurkitzea zaila dela, eta jen-
dea dantzan ikusteak antolatzera animatzen
gaitu. Jai eredu partehartzaileago bat sus-
tatzea dugu helburu, eta Txiki Egunean jen-
deak dantza eginez parte hartzen segitzen
duen artean, antolatzen jarraituko dugu. Bi-
de berean doaz karaokea eta antzerako eki-
menak, izan ere jaiak herritarronak dira eta
geuk egiten ditugu, ezin dute ikuskizun huts
izan”.

Bestalde, San Bartolome Jaietan ezin
izango direnekin egon gogoratu dira Mada-
lako Jai Batzordekoak: “Gure besarkadarik
beroena herritik urrun preso edo desherrian
aurkitzen direnentzat. Aurten, inoiz baino
gehiago, gogoan eta gurekin izango ditugu.
Denok elkarrekin egongo garen egunean
orduan bai jaiak!”.

ZAHARRAK BERRI

MYL S.A.

P R E Z I S I O  M U N D U  B A TP R E Z I S I O  M U N D U  B A T

Erramone poligonoa, 1-3-5  - 20850 MENDARO
Tel. 943 75 70 03 · Faxa: 943 757 130

E-posta:myl@myl.es · http:www.myl.es

Ondo  pasa  jaietan!

1962
Aste honetako erretratu zaharra Mikel Gorostizarena da. 1962. urteko herri-lasterketan ateratako argazkia da, ekainaren

22an hain zuzen ere. Ordu hartan Udalak eta CD Elgoibarrek antolatzen zuten proba hori, eta urte honetan Txomin Perurenak
irabazi zuen. Gerora txirrindulari ospetsua izan da Perurena, eta Elgoibarren Etxaniz Memoriala irabazi zuen 1965ean.  

Gure Bide elkartea beti egon da txirrindularitzari lotuta, eta aurten 50 urte egin ditu. Bere arduran izaten du San Bartolome
bezpera egunean jokatzen den Etxaniz Memoriala. Ikus ditzagun erretratruan azaltzen direnak:

EEzzkkeerrrreettiikk eesskkuummaarraa:: Eugenio Mugika (=), Juan Luis Apellaniz, Mikel Gorostiza (urte hartako presidentea), Mirentxu Beloki, Txo-
min Perurena (irabazlea). Eskumako aldean perfilez ikusten den gizona Bizente Jauregibarria Bitxito da, Eibarko laguntzailea.

Erretratu zaharra

